
Mateo 1




Nun kaanim di a bulan un kabsuan ni Elisabet ay
pinakang pan di ni Makedepat i anghel a Gabriel de
isin a benwaan a Nasarit a sdkup ni Galilea. Ta duman
i isin a maddikit a am pa nagkallanean ni lalaki. Misan
ay kasungdu na di i isin a lalaki a e ngalan a Hose ta i
kaapoapohan ni Hose ay i Debid a hari a den. I ngalan
pan ni maddikit ay i Maria.




Kanya sinabi pa diya nun anghel, "Wet
ka matakut, Maria, ta napadikaw
dingani i kosa a tabeng ni

Panginoon. Magpatalikngoy ka ta
gelihe ka a ndnganak ni isin a

lalaki ta eya ay ngangalanan

mo a Hisus. Ta eya ay happa

ni naketingges a te

kapangyedihan de pesan pati pan
oolangan eya a Anak nun Makedepat
a Kaditasan de pesan. Ta boboy pala
diya ni Panginoon a Makedepat i

kapangyedihan ni kaapoapohan na

a Debid. Talage ngani a i Hudyo
ide ay sasakopan ha a an te kalog."



Nano ay tinanto pan ni Maria de anghel,
"Papalano man non a nangyeyedi ta

anok pam pa nagkallanean ni lalaki?”
Dingan tinubeg eya nun anghel a
magioyo, "Nolusong dikaw i
Ispiritu nun Makedepat a
netipong dikaw i

kapangyedihan ni

Makedepat a

Kaditasan kanya i 2
panganak mo a an _
te mammalotin a
ngangalanan a

Anak nun
Makedepat.”




Nano ay an ndloy ay ginumayak i Maria a
kinumang a tambing de isin a benwaan de
pulupagotan a sdakup ni Hudia. Pagdetong na
ay sinumilong eya de beloy
ni Sakarias ta binate na i
Elisabet a bebi na. Nano 1
ay pagkaikna pan ni
Elisabet de pagbete
ni Maria diya ay
inumiwes i kilasaan
de tiyen na ta pino
eya ni Ispiritu nun
Makedepat.




Dingan nagsurut ni malagdu
i Elisabet ni geapo de
Ispiritu ta sinabi na a,
"Namas ka pa a
pekalbian de pesan

a mahunain pati
kilasaan na de

tiyen mo."




Magioyo i sinumapit nun pinanganak i Hisu Kristo.
I Maria a ina na pati Hose ay
magkdsungdu di misan ay
dingan ngona ide hagpakasal
ay katinggesan ni Maria a
gelihe di eya dehil de
kapangyedihan

ni Ispiritu nun
Makedepat. Nano i
Hose a nappa ni bebi na ay
piyon | innawa ha a agta ta
an ha buot a maamamos i
Maria kanya te belak eya a
an di nekipagkasungdu de
Maria ni an ketinggesan

ni kamakmokan.




Misan nun peuluesip na i maginon ay nagpakita diya de
pangnenop i isin a anghel nun Panginoon a Makedepat.
Sinabi na diya, "Hose ka a ginumapo de Debid, wet ka

kumapoy de Maria a kasungdu ta gelihe
eya dehil de Ispiritu nun Makedepat.”
"Ta ndnganak eya ni isin a lalaki. =

Ngangalanan mo eya ni Hisus a magliligtas =
ta pakeeyenan na ni mammalotin
i kaagtaan a

geabut diya."




Inon i sinabi ni anghel de Hose. Kanya nun napagiyos
di i Hose ay tinumalinga eya de pagdodul diya ni
anghel nun Panginoon a Makedepat ta
pinakasalan na i Maria. Misan an
pelanean ni Hose i Maria hanggen

an pepanganak i anak a lalaki.
Nginalanan ni Hose i

kilasaan a Hisus.




Nano ay nun panahon a inon ay dinumatong i pagdodul
nun te ngalan a Agusto a Hari a Kaditasan de Roma
tangani magpalista i pesan

a manga agta nunde lugel
a belang sakup
na a tage Roma.




Kanya i pesan a manga agta ay kinumang de benwaan
ni kaapoapohan de ide tangani ide ay gepalista. Nano
ay sinumakat pala i Hose a

inumapo de Nasarit a
benwaan na a
sdakup ni Galilea,




Ta de Betlehem pala pinanganak i Debid a
kaapoapohan ni Hose. Sinumakat ide pati Maria
a kasungdu na misan ay

mabsu di ta ide ay
gepalista.




Nano ay hun duman di
ide ay odes di a
ndnganak di i Maria.




Ta eya ay nanganak ngani ni panganay na a lalaki de
beloy ni beka ide ta an di te sukul a maluag de
pigtuloyen ide a peupahan.

Dingan tiningos de i Hisus de

lampin ta pinuoy

de de

pigpanganan ni
beka a hinande.

Nano ay de sdakup a inon ay te duman pan a
mag-aalage ni topa ide ta gebentay ide a magdemag
ni Topa de ide de kapadengan.




Dingan loktat a nagpakita dide i isin a anghel ni
Panginoon a Makedepat ta tinumoplak i gepakaingap
ni Panginoon de palébut de kanya
nagkaduman ide ni hanga
a takut.

Misan ay sinabi nun anghel dide, "Wet kamo matakut
ta patalikngan yu ta sasabi ko dikamo i piyon a bereta
a nakdsalig de pesan a kaagtaan.”




"Ta nano a odes ay pinanganak di de benwaan ni Debid
i magliligtas yu a i Kristo a Panginoon. Nano ay i tande
a kekita yu i kilasaan ay nattingos de
lampin a
nappaide
de

pigpanganan
ni beka."




Dingan pagkasabi na ninon ay loktat a nagiinuddi de
palebut nun anghel i makmuk a masakut
a manga anghel a gepinagkanta ni

pagpodi de
Makedepat.




Ta i pagpodi de ay magioyo, "Magpodi kitam di de
Makedepat de langot ta dio de putok
i ay gekaduman ni kasampatan a

innawa i belang

a innawa a
pagkasaligen na."
Inon i pagpodi
ni manga anghel ide.



Nano ay pagkatotul nun anghel ide a paagow de langot
ay dingan nasurutsurotan pan un mag-aalage ide ni
topa ta sinabi de, "Kumang kitam di de Betlehem

tangani kitain tam i pinabereta dikitam
ni Panginoon a Makedepat.”

Dingan kinumang ide a fambing ta kinta de i Maria
pati Hose ta kinta de pala un kilasaan a nappaide de
pigpanganan ni beka. Ta pagkakita de nunde kilasaan
ay binareta de i pesan a sinabi nun
anghel a tungkul de kilasaan.




Nano ay nhun
pinanganak i Hisus
de benwaan a
Betlehem de sdkup
ni Hudia ay Herod |
hari hun nanon




Ta nagtulutanto
duman, "Deno
pinanganak eya a
hari ni manga Hudyo
ide ta nakitan

mi i butatala




Pagkatapos ay pinakangan ni
Herod a linimok i lalaki ide
a naketingges ta tinanto

na ide a ti kapide
tinumanga un butatala a
tande. Ta nun pagkatingges
na ay pinakang na ide de
Betlehem ta sinabi na,
"Kumang kamo ta lawagin yu
a masakut un anak ta be
kinta yu di ay

patinggesin yu

deko tangani

gepodi ok

pala diya."




Nun inikna de i sinabi ni Hari ay tinumotul di ide ta i
butatala a tande a kinta de nun duman pa ide de
bensa de ay kinta de pan di a liwet. Ay

) nagkasalig ide a masakut nun

pa Kinta de inon a butatala ta
4 inumona inon dide hanggen an |
- tinumipong de

petaanan ni anak. »
Pagkasilong de
nunde beloy ay
kinta de i anak g
pati ina ha
a Maria.




Ta linumuhud ide a nagpodi de anak ta dingan
kinayesan de un oniden de ta haghandug ide diya ni
ginto pati mebengo a mira pati insensu.

) Pagkatapos ninon ay pinagsabian

g ide de pangnenop a wet ide
W4 nesila de Herod pagampulang
de bensa de kanya

=
/ 'J tinumotul ide de &

& o bukud a bektas.

Nano ay nun pagkatotul de ay
te isin a anghel nun Panginoon
a Makedepat a nagpakita de
Hose de pangnenop ta sinabi
na diya, "Gumiyos ka di ta

addein mo a tambing i
maginak de bensa a
Thipto. Ta wet kamo
nototul duman hanggen

ang ko pesabi ta
lalawag ni Herod i anak i
tangani bobuno na.”

Kanya ginumiyos di i Hose ta
inadde ha nun abi pala a inon
un maginak de bensa a
Thipto. Ta duman ide
tinumaan hanggen an
nagkelibun i Herod.

Nangyedi yo tangani N
pamatoden i sinabi ni
Panginoon a Makedepat ‘.N/
de padean

ni magsasabi na q,
"Oolangan ko i anak ko
gepo de bensa a ILhipto.”



Nano ay nun i Herod ay te edup
pa ay nagbulas eya a masakut
nun kinatinggesan na a dinaya
eya ni lalaki ide a naketingges
kanya pinabuno na un mangdanak
a lalaki a am pa sobra de aduwa

a taon de Betlehem pati de

| ) pulupalebut
‘ na a pesan.



Ta inon ay nappaayun

de pinatingges diya ni
naketingges ide tungkul de
panahon a pagtanga ngona
ni butatala de bensa de.




Nano pagkalibun ni Herod
ay i isin a anghel nun
Panginoon a Makedepat ay
nagpakita de pangnenop de
Hose de bensa a Lhipto

ta sinabi na diya,
"Gumiyos ka ta uliin mo
- un maginak de sdkup ni
| Hudia ta nalibun di i te




Misan nun naberetaan na
a i Arkilao i gehari de
Hudia a kalewes ni ama?

na a Herod ay natakut .
eya a hdtaan — {_

duman a M

liwet pati pan

pinagsabian eya ni
Makedepat de pangnenop kanya

D
kinumang ide de porobinsia a Galilea

a tinumaan de benwaan ni Nasarit.



Ta de maginon ay
pinama’roden | sinabi
ni magsasabi ide g,

"Eya ay ngangalanan

a tage Nasarit."



Ta dehil de hanga a masakut a
pagbuot ni Makedepat de kaagtaan dio
de putok i ay binoy na i kddu a Anak
na a nagpakalibun tangani i misan
ino a nonulusun diya ay gekaduman
ni edup a an te kalog, a am
pan nakkiblag de
Makedepat.




Roma 3:23 Ta matud ngani a i pesan ay
nagkasala, a an nagkaddepat a nakalani
de Makedepat.

Roma 6:23 Ta i pebilos ni mammalotin de misan
ino ay i an te kalog a pagkakiblag de Makedepat
misan i paaged pan ni Makedepat ay i edup a an
te kalog dehil de pagpakikaisin tam de
Panginoon a Hisu Kristo.

Hebreo 9:27 Nano ay te pigsabiin a depat a
nelibun i pesan a kaagtaan a pakosa la dehil de
mammalotin de dingan gekaduman ide
ngani hi paghatol.




Epeso 2:8,9 Ta gepo la de kosa a tabeng ni
i Makedepat ay naligtas kamo de padean ni
B pagpanulusun yu de Kristo a an de pagyedi yu a
sadili. Ta i kaligtasan yu ay paaged la ni
Makedepat. Kanya an depat a i misan ino ay
gemayabeng ta ang kamo naligtas a unabis dehil
de sadile yu a pagyed..

Roma 10:9,10 Kanya be gepamatud kitam a i Hisu
Kristo ay Panginoon pati nhonulusun kitam a
matud a eya ay pinakaedup ni Makedepat de
nalibunin ay nalligtas kitam ngani. Ta be i agta ay
gepanulusun a matud ay pakeeyenan eya ni

B paghatol pati be gepamatud eya de kakmukan
tungkul de pagpanulusun na ay nalligtas ngan eya.




Huwen 3:16,17 Ta dehil de hanga a masakut a
pagbuot ni Makedepat de kaagtaan dio de putok
i ay binoy na i kadu a Anak na a nagpakalibun
tangani i misan ino a nonulusun diya ay
gekaduman ni edup a an te kalog, a am pan
nakkiblag de Makedepat. Ta pinakang ni
Makedepat i Anak na dio de putok i tangani
nalligtas i kaagtaan dehil diya, a wet
na ide hahatolan.




1 Huwen 5:11-13 Ta i pagpamatud ni

Makedepat ay binoy na dikitam i edup a an te

kalog ta i edup a oyo ay inumapo la de Anak na.
= I misan ino a gepakikaisin de Anak hun
i Makedepat ay te edup a an te kalog misan ay an
l +te edup aan te kalog i an gepakikaisin de Anak
na. Gesolat ok ni oyo dikamo a gepanulusun de
Anak nun Makedepat tangani matinggesan yu a
ikamo ay te edup a an te kalog, a gepanulusun

kamo pa a tuloy de Anak na.

